
	1. ՀՀ ֆինանսների նախարարություն
	15.10.2025թ․

	
	N 01/34/23229-2025

	Նախագծով նախատեսվում է 1236 «Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32002 Մանկապարտեզների շենքերի վերակառուցում, հիմնանորոգում» միջոցառման շրջանակում մանկապարտեզների վերանորոգման/հիմնանորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի կազմման նպատակով հատկացնել 81.5 մլն դրամ՝ բյուջետային ծախսերի տնտեսագիտական դասակարգման «Մասնագիտական ծառայություններ» հոդվածով, որի կապակցությամբ հայտնում ենք հետևյալը. 
Ծախսերի բյուջետային դասակարգումը պետք է կատարվի՝ ելնելով դրանց նպատակային ուղղվածությունից։ Համաձայն ՀՀ ֆինանսների և էկոնոմիկայի նախարարի 2007թ. հունվարի 9-ի N 5-Ն հրամանի՝ կապիտալ վերանորոգման կամ շինարարության գծով ձեռք բերված ծառայություններն արտացոլվում են ոչ-ֆինանսական ակտիվների գծով ծախսեր (500000) հաշվում։ Շենքերի և շինությունների կապիտալ վերանորոգման, վերակառուցման կամ ընդլայնման ծախսերն արտացոլվում են «Շենքերի և շինությունների կապիտալ վերանորոգում» (511300) հաշվում։ Շենքերի շարունակական (ընթացիկ) պահպանման և վերանորոգման ծախսերը դասակարգվում են ծառայությունների և ապրանքների ձեռքբերում (420000) հոդվածով՝ որպես ընթացիկ ծախսեր։ Եթե այդ ծառայությունների նպատակը հետազոտության կամ վերլուծության իրականացումն է՝ առանց կապիտալ շինարարության կամ վերանորոգման հետագա իրականացման, ապա դրանք կարող են դասակարգվել որպես ընթացիկ ծախս՝ «Այլ մասնագիտական ծառայությունների ձեռքբերում» հոդվածով։ Սակայն, տվյալ դեպքում առաջարկում ենք հստակեցնել միջոցառման նպատակը։ Եթե նպատակը մանկապարտեզների շենքերի վերակառուցումն ու հիմնանորոգումն է, ապա տեխնիկական զննության, չափագրության և նախահաշվային փաստաթղթերի կազմման ծառայությունները հանդիսանում են կապիտալ ծրագրի նախնական փուլ և պետք է դասակարգվեն որպես կապիտալ ծախս՝ համապատասխան հոդվածով։
	Հատկացումը հանվել է շրջանառվող նախագծից, կարծիքը ներառվել է այլ որոշման նախագծի ամփոփաթերթում, որն արդեն ընդունվել է (ՀՀ կառավարության 23.10.2025թ-ի N 1495-Ն որոշում)

	ՀՀ Արարատի մարզպետի աշխատակազմին վերաբերող մասում 71621100 ԳՄԱ (5,866,560 դրամ արժեքով ծառայությունների տողում) կոդի փոխարեն առաջարկում ենք նշել «71621100/505»՝ կից ներկայացրած պայմանագրին համապատասխան»
	Հատկացումը հանվել է շրջանառվող նախագծից, կարծիքը ներառվել է այլ որոշման նախագծի ամփոփաթերթում, որն արդեն ընդունվել է (ՀՀ կառավարության 23.10.2025թ-ի N 1495-Ն որոշում)

	ՀՀ Լոռու մարզպետի աշխատակազմի և ՀՀ Սյունիքի մարզպետի աշխատակազմի կողմից 71621100-501 ԳՄԱ կոդով տեխնիկական վերլուծության և խորհրդատվության ծառայությունների ձեռքբերման նպատակով Գնումների մասին օրենքի 15-րդ հոդվածի 6-րդ մասի հիմքով «ԲԼՅՈՒ ՍԹՐԻՄ ՍՈԼՈՒՇՆՍ» ՍՊԸ-ի հետ 25.04.2025թ. և 08.05.2025թ. կնքվել են` համապատասխանաբար, թիվ ՀՀԼՄ-ԳՀԾՁԲ-25/22 և թիվ ՀՀՍՄԱ-ԳՀԾՁԲ-2025/04 պայմանագրերը, հետևաբար 25.10.2025թ. և 08.11.2025թ. լրանում է դրանց հիման վրա համաձայնագրեր կնքելու համար նախատեսված վեցամսյա ժամկետը:
Այս կապակցությամբ հայտնում ենք, որ եթե Նախագիծը ՀՀ կառավարության քննարկմանը ներկայացվի համաձայնագրեր կնքելու ժամկետները լրանալուց հետո, ապա նշված պայմանագրերի շրջանակում համաձայնագրեր կնքելու համար անհրաժեշտ է Նախագծում ավելացնել դրույթ՝ համաձայնագրեր կնքելու թույլտվության վերաբերյալ: Ընդ որում, որպես լիազորող նորմ, տվյալ դեպքում պետք է հիմք ընդունել ՀՀ կառավարության 04.05.2017թ. N 526-Ն որոշմամբ հաստատված կարգի 3-րդ կետը (ՀՀ կառավարության կողմից ընդունվել են նմանատիպ՝ թույլտվություն տրամադրող որոշումներ, օրինակ՝ 25.04.2024թ. N 609-Ն, 10.10.2024թ. N 1602-Ն, 24.10.2024թ. N 1698-Ն որոշումներ):
	Հատկացումը հանվել է շրջանառվող նախագծից, կարծիքը ներառվել է այլ որոշման նախագծի ամփոփաթերթում, որն արդեն ընդունվել է (ՀՀ կառավարության 23.10.2025թ-ի N 1495-Ն որոշում)

	Նախագծի հավելված 9-ում՝
	- ՀՀ կրթության, գիտության, մշակույթի և սպորտի նախարարությանը վերաբերող  մասում նախատեսվում է 45211228-508 և 45211229-92 ԳՄԱ կոդերով տողերից նվազեցնել՝ համապատասխանաբար, 50.0 և 180.0 մլն դրամ, այնինչ հիշյալ տողերն ամբողջությամբ ծանրաբեռնված են կնքված պայմանագրերով
...........
Հայտնում ենք նաև, որ Նախագծով ներկայացված նվազեցումները հնարավոր չէ կատարել, այդ Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով։

	Ընդունվել է ի գիտություն
Կնքված պայմանագրերի մասով գնումների համակարգում նվազեցումները չեն կատարվել, քանի որ ծախսային տողերը ծանրաբեռնված են գնման պայմանագրերով, իսկ ծրագրային հատկացումը հնարավոր է նվազեցնել միայն պայմանագիրը նվազեցնելուց հետո: ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան՝ պայմանագրերը թե՛ թղթային և թե՛ ծրագրային տարբերակով կնվազեցվեն ՀՀ կառավարության որոշման ընդունումից հետո, որից հետո էլ կկատարվեն նաև ծրագրային համապատասխան փոփոխությունները:
Նվազեցման համար առկա են կապալառուների գրավոր համաձայնությունները։

	ՀՀ Արագածոտնի մարզպետի աշխատակազմին վերաբերող մասում 39711320-504, 39711350-504, 39132210-504, 42711170-504, 30239150-503, 32421300-503 և 39714100-503 ԳՄԱ կոդերի անվանումներն առաջարկում ենք համապատասխանեցնել ՀՀ կառավարության 13.04.2017թ. N 390-Ն որոշման 4-րդ հավելվածի 3-րդ կետով սահմանված և գնումների պաշտոնական տեղեկագրում հրապարակված գնումների միասնական անվանացանկի անվանումներին
	Ընդունվել է

	Միաժամանակ հայտնում ենք, որ Նախագծի հավելված 9-ում ՀՀ Արագածոտնի մարզպետի աշխատակազմին վերաբերող մասում ներառված 39711320-504, 39711350-504, 39132210-504, 42711170-504, 30239150-503, 39714100-503 և 39121520 ԳՄԱ կոդերով գնման առարկաների մասով դիրքորոշում կարող ենք հայտնել մեկ անձից գնման ձևի ընտրության վերաբերյալ կարգավորումները Նախագծի ընդունումը հիմնավորող փաստաթղթում բացահայտելու դեպքում:
	Ընդունվել է ի գիտություն
Պայմանագրերն արդեն կնքված են /առկա են նախագծին կցված հիմնավորող փաստաթղթերի փաթեթում/

	2. ՀՀ արդարադատության նախարարություն
	15.10.2025թ.

	
	N /27.0.1/46314-2025

	Նախագծի 2-րդ կետի 2-րդ ենթակետով նոր լրացվող 7․3 կետով սահմանվում է, որ Հայաստանի Հանրապետության պետական բյուջեի «1236. Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32006․ Հանրակրթական դպրոցների, մանկապարտեզների և կրթահամալիրների գույքով և տեխնիկայով ապահովում» միջոցառման կատարող պետական մարմինները ՀՀ կառավարության կողմից հաստատված ցանկերում ներառված դպրոցների, կրթահամալիրների և մանկապարտեզների համար գույքի գնման գործընթացի արդյունքում առաջացած տնտեսումների օգտագործման նպատակով Որոշման N 10 հավելվածում կատարվող փոփոխությունները ներկայացնում են միջոցառման գլխավոր կարգադրիչին համաձայնեցման, և վերջինիս համաձայնությունը ստանալուց հետո գնումների պլանի փոփոխությունները կատարում են գնումների էլեկտրոնային համակարգում։ Իրականացվող փոփոխությունները միջոցառման գլխավոր կարգադրիչը ներկայացնում է Հայաստանի Հանրապետության ֆինանսների նախարարություն՝ ի գիտություն։ 
Այս կապակցությամբ հարկ է նշել, որ «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասի համաձայն՝ պետական բյուջեի կատարման ընթացքում կառավարությունը, իր սահմանած կարգով, կարող է տվյալ տարվա պետական բյուջեի մասին օրենքով հաստատված հատկացումների ընդհանուր գումարի երեք տոկոսի սահմաններում վերաբաշխել տվյալ օրենքով սահմանված ինչպես ծրագրերի, այնպես էլ ծրագրերի միջոցառումների միջև` դրանց գծով օրենքով հաստատված հատկացումների գումարները (եթե տվյալ տարվա պետական բյուջեի մասին օրենքով այլ բան նախատեսված չէ):
Հաշվի առնելով այն հանգամանքը, որ Օրենքով սահմանվում է, որ բյուջեի միջոցները չեն կարող վերաբաշխվել առանց կառավարության որոշման, առաջարկում ենք քննարկել Նախագծի 2-րդ կետի 2-րդ ենթակետով սահմանվող բացառություն նախատեսելու նպատակահարմարության հարցը և համաձայնեցնել ՀՀ ֆինանսների նախարարության հետ։
Միևնույն ժամանակ, հայտնում ենք, որ Նախագծի 2-րդ կետի 2-րդ ենթակետում «Սահմանել» բառից առաջ անհրաժեշտ է ավելացնել «7․3» թիվը՝ պաշտոնական ինկորպորացիայի իրականացումն ապահովելու համար։
	Ընդունվել է ի գիտություն
ՀՀ ֆինանսների նախարարության հետ համաձայնեցված է

	3. Հայաստանի տարածքային զարգացման հիմնադրամ
	10.10.2025թ․ 

	
	N Ե/01/3260-25

	ՀՀ փոխվարչապետի գրասենյակի ղեկավարի 10.10.2025թ. N 03․1/03.39/32993-2025 գրության՝ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ և առարկություններ չունենք։
	Ընդունվել է ի գիտություն

	4. ՀՀ Արագածոտնի մարզպետի աշխատակազմ
	14.10.2025թ․

	
	N 01/8.1/06885-2025

	Տեղեկացնում ենք, որ ՀՀ Արագածոտնի մարզպետի աշխատակազմը «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագծի վերաբերյալ առաջարկություններ չունի:
	Ընդունվել է ի գիտություն

	5. ՀՀ Գեղարքունիքի մարզպետի աշխատակազմ
	14.10.2025թ․

	
	N 01//8651-2025

	    «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Գեղարքունիքի մարզպետի աշխատակազմի համապատասխան ստորաբաժանումներում։
 Նախագծի վերաբերյալ առարկություններ չունենք։
	Ընդունվել է ի գիտություն

	Միաժամանակ տեղեկացնում եմ, որ Վարդենիս համայնքի Գեղամասար բնակավայրի մանկապարտեզի շենքի վերանորոգման և հիմնանորոգման աշխատանքները մոտենում են ավարտին, ուստի առաջարկում եմ վերը նշված ՀՀ կառավարության որոշման նախագծում ներառել նաև 2026 թվականին  նախատեսված մնացած գումարը։
	Ընդունվել է

	6. ՀՀ Լոռու մարզպետի աշխատակազմ
	14.10.2025թ․

	
	N 01/8.1/06885-2025

	Ի կատարումն ՀՀ փոխվարչապետի գրասենյակի ղեկավարի 10.10.25թ. թիվ 03.1/03.39/32993-2025 գրությամբ տրված հանձնարարականի, տեղեկացնում ենք, որ ուսումնասիրել ենք վերոնշյալ գրությամբ ներկայացված ՀՀ կառավարության որոշման նախագիծը և հայտնում ենք, որ ՀՀ Լոռու մարզի մանկապարտեզների գույքը՝ բացառությամբ որոշման նախագծով նախատեսված էլեկտրական սալօջախների, դեռևս հինգ ամիս առաջ ամբողջությամբ մատակարարված է: Հաշվի առնելով վերոնշյալ գույքի կարևորությունը մանկապարտեզների գործունեության համար և այն հանգամանքը, որ որոշ մանկապարտեզներ վերագործարկվելու համար սպասում են դրան, նպատակահարմար ենք գտնում այն ձեռք բերել հրատապության հիմքով մեկ անձից գնման ձևով՝ առաջնորդվելով «Գնումների մասին» ՀՀ օրենքի հոդված 23-ի 1-ին կետի 2-րդ ենթակետով և ՀՀ կառավարության 2017թ. մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 21-րդ կետի 1-ին ենթակետի «դ» պարբերությամբ և 71-րդ կետի 1-ին ենթակետի «ա» պարբերությամբ սահմանված դրույթներով: Ուստի առաջարկում ենք որոշման նախագծի «փոքր էլեկտրական կամ գազային սալիկներ» գնման առարկայի գնման ձևը ԷԱՃ-ից դարձնել ՀՄԱ:
	Ընդունվել է

	7. ՀՀ տարածքային կառավարման և ենթակառուցվածքների նախարարություն
	13.10.2025թ․

	
	N ԴԽ/23.1/35175-2025

	Հայտնում ենք Ձեզ, որ  «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն




